
ԳՅՈՒՂԱԿԱՆ ԲՆԱԿԱՎԱՅՐԵՐՈՒՄ ԳՈՐԾՈՂ ԱՌՈՂՋԱՊԱՀԱԿԱՆ ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԸ ՎԵՐԱԿԱԶՄԱԿԵՐՊԵԼՈՒ ՄԱՍԻՆ
«Բաժնետիրական ընկերությունների մասին» Հայաստանի Հանրապետության օրենքի 36-րդ հոդվածին, 68-րդ հոդվածի 7-րդ կետին և «Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ հոդվածին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության մարզերում գործող առողջապահական գործունեություն ծավալող փակ բաժնետիրական ընկերությունների (այսուհետ` Ընկերություններ) ակտիվների կազմից Հայաստանի Հանրապետության օրենսդրությամբ սահմանված կարգով առանձնացնել սույն որոշման N1 հավելվածում նշված շենքերն ու շինությունները, ինչպես նաև՝ նվազագույն աշխատավարձի 10000-ապատիկից ավելի արժողությամբ գույքը  և դրանք, որպես պետական սեփականություն, ամրացնել կազմակերպության գտնվելու վայրի մարզպետարանների աշխատակազմ պետական կառավարչական հիմնարկներին` Հայաստանի Հանրապետության օրենսդրությամբ սահմանված կարգով` բաժնետոմսերի հետգնման և մարման միջոցով` համապատասխան չափով նվազեցնելով Ընկերությունների կանոնադրական կապիտալները:

2. Ընկերությունները վերակազմավորման ձևով վերակազմակերպել պետական ոչ առևտրային կազմակերպությունների (այսուհետ` ՊՈԱԿ)` փոխանցման ակտի հիման վրա: 
3. Սահմանել, որ սույն որոշման 1-ին կետում նշված` առանձնացման ժամանակ հաշվարկվող ավելացված արժեքի հարկի վճարումը կատարվում է «Հայաստանի Հանրապետության 2015 թվականի պետական բյուջեի մասին» Հայաստանի Հանրապետության օրենքի 9-րդ հոդվածի 9-րդ մասով սահմանված կարգով:
4. Սահմանել ՊՈԱԿ-ների գործունեության հիմնական առարկան, նպատակները և ձեռնարկատիրական գործունեության տեսակները` համաձայն N2 հավելվածի:
5. Սահմանել, որ` 

1) Ընկերությունների սեփականությունը հանդիսացող գույքը, բացառությամբ N1 հավելվածում նշված շենքերի ու շինությունների, ինչպես նաև` նվազագույն աշխատավարձի 10000-ապատիկից ավելի արժողությամբ գույքի, սեփականության իրավունքով հանձնվում է վերակազմակերպման արդյունքում ստեղծված ՊՈԱԿ-ներին.
2) սույն որոշման 1-ին կետի համաձայն առանձնացված շենքերը և շինություններն անժամկետ և անհատույց օգտագործման իրավունքով ամրացվում է  N1 hավելվածում նշված ՊՈԱԿ-ներին` դրանց նպատակային նշանակությանը համապատասխան օգտագործելու պայմանով` կազմակերպության գտնվելու վայրի մարզպետարանների հետ կնքված պայմանագրի հիման վրա:
6. N1 հավելվածում նշված ՊՈԱԿ-ների կառավարման, ինչպես նաև` «Պետական ոչ առևտրային կազմակերպությունների մասին» Հայաստանի Հանրապետության օրենքի 13-րդ հոդվածի 2-րդ կետի «գ», «դ», «ե» և  «է» ենթակետերով ու 14-րդ հոդվածով նախատեսված լիազորությունները վերապահել կազմակերպության գտնվելու վայրի մարզպետներին:
7. Հայաստանի Հանրապետության մարզպետներին`
1) Սույն որոշումն ուժի մեջ մտնելուց հետո մեկամսյա ժամկետում, հաստատել N1 hավելվածում նշված ՊՈԱԿ-ների կանոնադրությունները, փոխանցման ակտերը  ու սեփականության և անհատույց օգտագործման իրավունքով նրանց հանձնվող  գույքի կազմը.
2) N1 hավելվածում նշված ՊՈԱԿ-ների կանոնադրությունների հաստատումից հետո մեկամսյա ժամկետում ապահովել ՊՈԱԿ-ների պետական գրանցումը, սահմանելով, որ դրանք, ինչպես նաև` որոշման 1-ին կետի համաձայն առանձնացվող շենքերի և շինությունների գույքային իրավունքների պետական գրանցումը ենթակա են իրականացման Ընկերությունների միջոցների հաշվին:
3) N1 hավելվածում նշված ՊՈԱԿ-ներին անհատույց օգտագործման իրավունքով ամրացվող շենքերի և շինությունների գույքային իրավունքների պետական գրանցումն իրականացնել ՊՈԱԿ-ների միջոցների հաշվին:
4) ապահովել N1 hավելվածում նշված ընկերությունների կողմից մինչև 2015թ. հունվարի 1֊ն ընկած ժամանակահատվածում իրականացված գործունեության ար​դյունքներով ՀՀ պե​տա​կան բյուջեի հանդեպ առաջացած շահութաբաժինների գծով սույն որոշման ընդուն​ման օրվա դրությամբ առկա պարտավորությունների կատարումը` յուրաքանչյուր կոնկրետ դեպքում պարտավորու​թյունների մնացորդի վերջնական մեծությունը (պարտավորության մարման օրվա դրությամբ) ճշտելով ՀՀ ֆինանսների նախարարության հետ:
5) ապահովել N 1 հավելվածում նշված ընկերությունների 2015թ. ընթացքում (մինչև վերա​կազմակերպումը) այդ ընկերությունների կողմից իրականացված գործունեության արդյունքներով ՀՀ պե​տական բյուջեի հանդեպ շահութաբաժինների գծով հնարավոր պարտավորությունների կատարումը:

«Գյուղական բնակավայրերում գործող առողջապահական պետական փակ բաժնետիրական ընկերությունները վերակազմակերպելու մասին» Հայաստանի Հանրապետության կառավարության որոշման նախագծի վերաբերյալ

1. Իրավական ակտի անհրաժեշտությունը (նպատակը)

Գյուղական բնակավայրերի մարզային կամ համայնքային ենթակայությամբ գործող կազմակերպությունների գործունեության արդյունավետության բարձրացման նպատակով Հայաստանի Հանրապետության առողջապահության նախարարության կողմից առաջարկվել էր քննարկել այդ կազմակերպությունները բաժնետիրական ընկերություններից պետական կամ համայնքային ոչ առևտրային կազմակերպությունների վերակազմակերպման հնարավորությունները: Նման առաջարկի հիմքում ընկած է այն իրողությունը, որ նշված բժշկական կազմակերպությունները մատուցում են պետության կողմից երաշխավորված անվճար բժշկական օգնություն և սպասարկում (առողջության առաջնային պահպանման ծառայություններ) և ունեն հստակ սահմանված գործառույթներ, որոնք ֆինանսավորվում են պետական բյուջեից: Այդ կազմակերպությունները վճարովի ծառայություններ գործնականում չեն իրականացնում: Իրավական կարգավիճակի առաջարկվող փոփոխությունը թույլ կտա պարզեցնել ֆինանսավորման և հաշվետվողականության գործող մեխանիզմները, ինչպես նաև բարձրացնել ֆինանսական կառավարման գործառույթների արդյունավետությունը: 
Գործընթացի կազմակերպման նպատակով Հայաստանի Հանրապետության վարչապետի 2014 թվականի մարտի 17-ի «Միջգերատեսչական աշխատանքային խումբ ստեղծելու մասին» N 191-Ա որոշմամբ ստեղծվել է աշխատանքային խումբ, որի կողմից մշակվել է «Գյուղական բնակավայրերում գործող առողջապահական պետական փակ բաժնետիրական ընկերությունները վերակազմակերպելու մասին» Հայաստանի Հանրապետության կառավարության որոշման նախագիծ:

4. Նախագծի մշակման գործընթացում ներգրավված ինստիտուտները և անձինք 
Նախագծի կազմմանը մասնակցել են Հայաստանի Հանրապետության վարչապետի 2014 թվականի մարտի 17-ի N 191-Ա որոշմամբ ստեղծված աշխատանքային խմբի անդամները:

Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ
«Գյուղական բնակավայրերում գործող առողջապահական պետական փակ բաժնետիրական ընկերությունները վերակազմակերպելու մասին» Հայաստանի Հանրապետության կառավարության որոշման ընդունման կապակցությամբ ՀՀ 2014 թվականի պետական բյուջեի եկամտային և ծախսային մասերում փոփոխություններ չեն սպասվում: 

Տ Ե Ղ Ե Կ Ա Ն Ք
Իրավական ակտերում փոփոխություններ և լրացումներ կատարելու անհրաժեշտության մասին
«Գյուղական բնակավայրերում գործող առողջապահական պետական փակ բաժնետիրական ընկերությունները վերակազմակերպելու մասին» Հայաստանի Հանրապետության կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ԱՄՓՈՓԱԹԵՐԹ

Գյուղական բնակավայրերում գործող առողջապահական պետական փակ բաժնետիրական 

ընկերությունները վերակազմակերպելու ՀՀ կառավարության որոշման նախագծի վերաբերյալ

	Առարկությունների և առաջարկությունների
հեղինակները
	Առարկությունների և առաջարկությունների
բովանդակությունը
	Առարկությունների և առաջարկությունների
եզրակացությունները

	ՀՀ ֆինանսների նախարարության 2014-07-02թ. թիվ 01.1/83-1/8346-14 գրութունով
	Որոշման նախագծով հաստատվող հավելված 1-ում և հավելված 2-ում ներառված  կազմակերպությունների ցանկերը  համապատասխանեցնել միմյանց
	կատարվել է համապատասխան փոփոխություն:


	ՀՀ առողջապահության նախարարության 2014-07-01թ. թիվ ԱՄ/11.1/6578-14 գրությունով
	ՀՀ կառավարության որոշման նախագծի (այսուհետ` Նախագիծ) վերաբերյալ ՀՀ առողջապահության նախարարության հետևյալ  առաջարկությունները. 

1. Հավելված 2-ի  Վերակազմակերպվելիք ՊՈԱԿ-ի գործունեության հիմնական առարկան և նպատակները և Վերակազմակերպվելիք ՊՈԱԿ-ի ձեռնարկատիրական գործունեության տեսակները բաժիններում ներառված տվյալները վերանայման կարիք ունեն.

Նախագծի հավելված 1-ում ներառված բոլոր ընկերությունների գործունեության հիմնական առարկան և նպատակը պետք է սահմանվի բնակչության առողջության պահպանումը, բարելավումը, առողջ ապրելակերպի քարոզչությունը, հիվանդությունների կանխարգելումը, պետության կողմից երաշխավորված բժշկական օգնություն և սպասարկում իրականացնելը (առանց դրա տեսակները թվարկելու): Միևնույն ժամանակ բժշկական օգնություն և սպասարկումը  պետք է սահմանվի նաև որպես ձեռնարկատիրական գործունեության տեսակ (կրկին առանց թվարկելու կամ կոնկրետացնելու, ինչպես նախագծում  նշված է), ինչը պայմանավորված է հետևյալով.

1) բժշկական օգնություն և սպասարկում  գործունեության տեսակը ենթակա է լիցենզավորման` համաձայն Լիցենզավորման մասին ՀՀ օրենքի  43-րդ հոդվածի 2-րդ մասի Առողջապահության բնագավառ բաժնի, 

2) Բժշկական օգնություն և սպասարկման տեսակների ցանկը սահմանված է   ՀՀ կառավարության 2008 թվականի մարտի 276-Ն որոշմամբ, որում ներառված են ինչպես գյուղական վայրերում գործող բուժհաստատությունների հիմնական գործունեության տեսակները, որոնք իրականացվում են պետական պատվերի շրջանակում (օրինակ` բժշկական ընդհանուր պրակտիկա, ընտանեկան բժշկություն), այնպես էլ տեսակներ, որ բուժհաստատությունը կարող է իրականացնել վճարովի հիմունքներով, այսինքն շահույթ հետապնդել (օրինակ` վիրաբուժական ստոմատոլոգիական կամ հոմեոպատիկ),

3)իրենց գործունեության ընթացքում ինչպես պետությունը կարող է ավելացնել պետական պատվերով իրականացվող բժշկական օգնության և սպասարկման տեսակների ցանկը, այնպես էլ բուժհաստատությունը կարող է ձեռք բերել բժշկական օգնության և սպասարկման նոր տեսակների լիցենզիաներ` շահույթ հետապնդող գործունեություն, ուստի դրանք թվարկելը նպատակահարմար չէ և բավարար է պարզապես գործունեության հիմնական անվանումը, այն է բժշկական օգնություն և սպասարկում  նշելը:

2.Նախագծով կարգավորված չեն ընկերությունների բաժնետոմսերի հետգնման և մարման հետ կապված հարաբերությունները,

3.Նախագծով անհրաժեշտ է սահմանել, որ որոշման իրականացմամբ հաշվարկվող ավելացված արժեքի հարկի վճարումը պետք է իրականացվի  «Հայաստանի Հանրա​պե​տու​թյան 2014 թվականի պետական բյուջեի մասին» Հայաստանի Հանրապետության օրենքի 9-րդ հոդվածով սահմանված կարգով:

4.Որոշման նախագծով անհրաժեշտ է հանձնարարել կատարելու Հայաստանի Հանրապետության կողմից ձեռք բերված, ինչպես նաև պետական ոչ առևտրային կազմակերպություններին անհատույց օգտագործման իրավունքով ամրացված գույքի գույքագրում,  ինչպես  նաև ՊՈԱԿ-ներին անհատույց օգտագործման իրավունքով չամրացված գույքը  Հայաստանի Հանրապետության կառավարությանն առընթեր պետական գույքի կառավարման վարչության տնօրինմանը հանձնելու վերաբերյալ դրույթներ:

       5.Նախագծի 4-րդ և 6-րդ կետերով սահմանված համարակալումը չի համապատասխանում «Իրավական ակտերի մասին» ՀՀ օրենքի 41-րդ հոդվածի պահանջներին:

    6. Նախագծով գյուղական բնակավայրերում գործող յուրաքանչյուր առողջապահական ընկերության վերակազմակերպման ընթացքում պետական գրանցումների համար անհրաժեշտ ծախսերի գումարը կազմում է 71 (յոթանասունմեկ) հազար ՀՀ դրամ: Բացի այդ, վերակազմակերպմամբ պայմանավորված անհրաժեշտություն կառաջանա վերաձևակերպել ընկերությունների լիցենզիաները (յուրաքանչյուր լիցենզիայի համար պետական տուրք սահմանված է բազային տուրքի տասապատիկը):

Առաջարկում եմ նախագծում ներառել դրույթ` ընկերությունների վերակազմակերպման ծախսերի համար նպատակային միջոցների հատկացման վերաբերյալ: 


	1.կատարվել է համապատասխան փոփոխություն:

.

2. Չի ընդունվել, քանի որ մինչ այժմ կառավարության կողմից ընդունված բաժնետիրական ընկերությունները պետական ոչ առևտրային կազմակերպությունների վերակազմավորելու մասին որոշումներում նման նապադեպեր գրեթե չկան:
3. կատարվել է համապատասխան փոփոխություն:
4. Չի ընդունվել, քանի որ համաձայն <<Հաշվապահական հաշվառման մասին>> ՀՀ օրենքի՝ կազմակերպությունները յուրաքանչյուր տարի կատարում են գույքի գույքագրման աշխատանքներ 

5. կատարվել է համապատասխան փոփոխություն:
6  համապատասխան լիցենզիաների վերաձևակերպման գործընթացն իրականացվելու է ստեղծվելիք պետական ոչ առևտրային կազմակերպությունների միջոցների հաշվին:



	ՀՀ ԿԱ անշարժ գույքի կադաստրի պետական կոմիտեի 2014-06-26թ. թիվ ՄՍ/3910-14 գրությունով
	ՀՀ կառավարության որոշման նախագծի վերաբերյալ հայտնվում է, որ «Բաժնետիրական ընկերությունների մասին» Հայաստանի Հանրապետության օրենքով նման ձևով ընկերությունների վերակազմավորում նախատեսված չէ: Ավելին, «Բաժնետիրական ընկերությունների մասին» Հայաստանի Հանրապետության օրենքի 23-րդ հոդվածի 2-րդ կետով, որպես իմպերատիվ նորմ, սահմանված է, որ «2. Ընկերությունը կարող է վերակազմավորվել սահմանափակ պատասխանատվությամբ ընկերության կամ առևտրային կոոպերատիվի:»:

Ելնելով վերոգրյալից՝ առաջարկում ենք նախագծի նախաբանում ավելացնել «Բաժնետիրական ընկերությունների մասին» Հայաստանի Հանրապետության օրենքի 27-րդ ու 36-րդ հոդվածները, ինչպես նաև ամբողջությամբ խմբագրել նախագծի 1-ին կետը: 


	Չի ընդունվել, քանի որ «Պետական ոչ առևտրային կազմակերպությունների մասին» Հայաստանի Հանրապետության օրենքի 9-րդ հոդվածի համաձայն՝ պետական կազմակերպությունը ստեղծվում է հիմնադրման, ինչպես նաև պետական հիմնարկի կամ հարյուր տոկոս պետական մասնակցությամբ ընկերությունների վերակազմակերպման միջոցով:

	ՀՀ ԿԱ պետական գույքի կառավարման վարչության 2014-07-01թ. թիվ 01/22.22/3550-14 գրությունով
	ՀՀ կառավարության որոշման նախագծի ընդունման համար հիմք հանդիսացող իրավական ակտերում ավելացնել <<Բաժնետիրական ընկերությունների մասին>> ՀՀ օրենքի 36-րդ հոդվածը, ինչպես նաև Որոշման նախագծի 2-րդ կետում նշել ընկերությունների կանոնադրական կապիտալի նվազեցման եղանակը:
	Չի ընդունվել, քանի որ մինչ այժմ կառավարության կողմից ընդունված բաժնետիրական ընկերությունները պետական ոչ առևտրային կազմակերպությունների վերակազմավորելու մասին որոշումներում նման նախադեպեր չկան և նման նախադեպ ստեղծելու իմաստն անհասկանալի է:

	ՀՀ արդարդատության նախարարության 2014-07-292. թիվ 01/5409-14 գրությունով

	1. Նախագծի 3-րդ  կետի դրույթներն անհրաժեշտ է խմբագրել`                  նկատի ունենալով «Իրավական ակտերի մասին» Հայաստանի Հանրապետության օրենքի 43-րդ հոդվածի պահանջները, մասնավորապես` անհրաժեշտ է ճիշտ նշել հղում արված իրավական ակտի վերնագիրը, քանի որ խոսքը պետք է գնա ոչ թե «Հայաստանի Հանրապետության 2004 թվականի պետական բյուջեի մասին» ՀՀ օրենքի, այլ «Հայաստանի Հանրապետության 2014 թվականի պետական բյուջեի մասին» ՀՀ օրենքի մասին: 
         2. Նախագծի 8-րդ կետն անհրաժեշտ է հանել` նկատի ունենալով «Իրավական ակտերի մասին» Հայաստանի Հանրապետության օրենքի 60-րդ հոդվածի պահանջները:

         3.  Նախագծին կից ներկայացված թիվ 1 հավելվածի 10-րդ, 40-րդ, 45-րդ, 81-րդ, 88-րդ, 146-րդ, 151-րդ կետերի դրույթներն անհրաժեշտ է խմբագրել, հստակեցնել, ինչպես նաև պահպանել հայոց լեզվի կանոնները` նկատի ունենալով «Իրավական ակտերի մասին» Հայաստանի Հանրապետության օրենքի 36-րդ հոդվածի պահանջները, մասնավորապես` «Նոր» բառի փոխարեն անհրաժեշտ է նշել «Նոր Գեղի» բառերը, «Ն. Գոտաշեն» բառերն անհրաժեշտ է փոխարինել «Ներքին Գետաշեն» բառերով, անհրաժեշտ է հստակեցնել «Գ Երանոս» բառերը և այլն:

	1. կատարվել է համապատասխան փոփոխություն
2. կատարվել է համապատասխան փոփոխություն
3. կատարվել է համապատասխան փոփոխություն

